Etidyan yo, yo komanse kou a avek yon seri prejije pa rapo ak lang kreyol.

Men, se de seri de prejije ke etidyan yo jwenn nan liv lengwistik, menm nan liv ke mwen menm,
nan rechéch mwen, mwen kritike.

Pa egzanp, gen yon lide ki vreman popile nan anpil liv lengwistik e menm pami anpil entelektyel, e
menm entelektyel ayisyen, se lide ke yon lang kreyol se yon lang ki se yon melanj (yon "ibrid") ki
pa vreman menm jan avek tout |0t lang.

Gen anpil moun, menm gran entelektyel ki ayisyen e ki pa ayisyen, ki panse ke lang kreyol yo se pa
vreman lang - se lang ki enferye.

Gen, pa egzanp, Hénock Trouillot, gran istoryen, ki te ekri ke yon lang kreyol pa ka sevi nan lekol.

Gen Iot moun, gran entelektyel, ki panse ke lang kreyol se lang ki toujou an devlopman, ki pa ko
fin devlope net.

Ou we? Men, an menm tan ke etidyan yo vini avek lide sa yo nan kou a, genyen ladan yo, paske yo
te enterese nan kou a, yo te deja fe yon ti rechech, yo te deja konnen ke anpil nan lide sa yo se de
prejije ki soti nan istwa kolonyal lang kreyol yo.

Paske yo konnen, pa egzanp, ann Ayiti, se de lang ki te kreye nan yon konteks kote ki te gen
esklav, te gen blan ki te kolon.

Donk, atitid pa rapo avek lang kreyol yo se atitid ki konekte avek yon istwa kolonyal.
Donk, men sa nou fé nan kou a pou n eseye fe timoun yo kite vye lide sa yo: Nou montre ke atitid
ke nou genyen pa rapo ak lang kreyol yo, yo tre sanble avek atitid ke tre souvan nou genyen pa

rapo avek moun diferan ras.

Pa egzanp: prejije kont moun nwa. Nou montre ke, an fen d kont, pa gen okenn baz biyolojik pou
n di moun ki nwa enferye pa rapo ak moun ki blan.

Menm jan an tou, nan lengwistik, pa gen okenn rezonman syantifik ki ka montre ke lang kreyol
enferye pa rapo ak lang ki pa kreyol.

Epi sa nou fe, nou fé analiz mofoloji, analiz sentaks ki montre ke, an fen d kont, devlopman lang
kreyol yo a menm nivo avek devlopman lot lang, kit se franse, kit se panyol, kit se lang chinwa.

Donk, timoun yo, byen rapid, yo vin dekouvri ke gen yon paket vye lide ki soti sou lang kreyol yo ki
anrasine nan yon istwa kolonyal kote te gen met blan ki te vle kenbe esklav yo nan plas yo kom
"enferye".

Donk, sa vin ede timoun yo vin, kounye a, fé yon ti bak sou lide sa yo pou yo konprann ke se de
lide ki reflete yerachi pouvwa.

